
OLIY TA’LIM 
MUASSASALARINING 

RASMIY VЕBSAYTLARI 
SIFATINI OSHIRISHDA SUN’IY 

INTЕLLЕKTDAN NЕFT VA GAZ 
SOHASIDA FOYDALANISH 

MUAMMOLARI
Tajetdinova Gulnara Abatbay qizi

QQDU Mustaqil izlanuvchisi

Annotatsiya: Ushbu maqolada neft va gaz sohasi mutaxassislarini tayyorlaydigan oliy ta’lim muassasalarining rasmiy 
veb-saytlari sifati darajasi tahlil qilingan hamda tahlil natijasida aniqlangan muammolarni bartaraf etish yo‘llari xususida 
fikr yuritilgan.

Kalit so‘zlar: rasmiy veb-sayt, sun’iy intellekt, sun’iy intellekt texnologiyalari, oliy ta’lim muassasasi, neft va gaz sohasi 
mutaxassislari.
Abstract: This article analyzes the quality level of official websites of higher education institutions that train specialists 
for the oil and gas industry and discusses possible ways to address the problems identified as a result of the analysis.

Key words: official website, artificial intelligence, artificial intelligence technologies, higher education institution, oil and 
gas industry specialists.
Аннотация: В статье проанализирован уровень качества официальных веб-сайтов высших учебных заведений, 
осуществляющих подготовку специалистов нефтегазовой отрасли, а также рассмотрены пути устранения про-
блем, выявленных в результате проведённого анализа.

Ключевые слова: официальный веб-сайт, искусственный интеллект, технологии искусственного интеллекта, 
высшее учебное заведение, специалисты нефтегазовой отрасли.

KIRISH
Bugungi kunda mamlakatimizdagi oliy ta’lim muassasalari orasida o‘n yettita davlat oliy ta’lim muassasasi, 

bitta xorijiy oliy ta’lim muassasasining filiali va bitta nodavlat xususiy oliy ta’lim muassasasida neft va gaz sohasi 
bo‘yicha mutaxassislar tayyorlash yo‘lga qo‘yilgan. Tadqiqot davomida ushbu oliy ta’lim muassasalari rasmiy 
vebsaytlarining sifati yuqori darajada emasligiga guvoh bo‘ldik. Shuni qayd etib o‘tish joizki, axborot-kommu-
nikatsiya texnologiyalarining ajralmas qismi hisoblangan internet saytlari hamda raqamli texnologiyalarning 
muhim tarkibiy qismi bo‘lgan sun’iy intellekt texnologiyalari o‘zaro chambarchas bog‘liqdir. Bu, bir tomondan, 
tashkilotlar, jumladan oliy ta’lim muassasalari, agar o‘z rasmiy vebsaytlarining sifatini ta’minlay olmasalar, 
sun’iy intellekt texnologiyalaridan ham samarali foydalana olmasliklari mumkin degan xulosani yuzaga keltiradi. 
Boshqa tomondan esa, bugungi kunda zamonaviy tashkilotlar, jumladan oliy ta’lim muassasalari, o‘z rasmiy 
vebsaytlari sifatini oshirish maqsadida sun’iy intellekt texnologiyalaridan faol ravishda foydalana boshlagan-
liklaridan dalolat beradi.

TAHLIL VA NATIJALAR
Ko‘rinib turganidek, oliy ta’lim muassasalari, jumladan tadqiqot obyekti hisoblangan neft va gaz sohasi 

mutaxassislarini tayyorlaydigan oliy ta’lim muassasalarining rasmiy vebsaytlari sun’iy intellekt texnologiyalari 
bilan har tomonlama bog‘liqdir. Shu bois, ushbu vebsaytlar sifat darajasini yuqorida qayd etilgan ikki nuqtayi 
nazardan kelib chiqqan holda yanada aniqlashtirib olishga harakat qilamiz. Biroq, bundan oldin ikkinchi nuqtayi 
nazar, ya’ni oliy ta’lim muassasalari o‘z rasmiy vebsaytlarining sifatini oshirish maqsadida sun’iy intellekt 

texnologiyalaridan faol ravishda foydalana boshlaganliklarining nazariy va amaliy asoslariga qisqacha to‘xtalib 
o‘tish maqsadga muvofiq deb hisoblaymiz. Shu munosabat bilan e’tiboringizni 1-jadvalga qaratamiz.

1-jadval: Oliy ta’lim muassasalari rasmiy vebsaytlari sifatini oshirish uchun sun’iy intellekt texnologiyalaridan 
foydalanish yo‘nalishlari1

Yo‘nalishlar Tavsif Misollar

Kontentni 
personallashtirish

Sun’iy intellekt vebsaytlarda quyidagi vazifalarni 
bajaradi: sayt foydalanuvchilarining hatti-harakati 
(ularning nima qidirayotganliklari va qaysi sahifalarga 
kirayotganliklari) ni tahlil qiladi; tegishli kontentni 
tavsiya qiladi (YouTube yoki Netflix dagi kabi); 
foydalanuvchilarning qiziqishlariga qarab ma’lumotlarni 
taklif qiladi; personallashgan e’lonlarni ifoda etadi.

Masalan, sun’iy intellekt 
sayt foydalanuvchilarining 
qiziqishlariga qarab maqolalarni 
ko‘rsatadi.

Chat-botlar va virtual 
yordamchilar

Ko‘plab vebsaytlar sun’iy intellektga asoslangan 
chat-botlardan foydalanishib, ular quyidagi vazifalarni 
bajaradi: 24/7 rejimida savollarga javob beradi; onlayn-
buyurtma (qaysidir material uchun buyurtma) ni qo‘llab-
quvvatlaydi; “aqlliroq” bo‘lish uchun oldingi o‘zaro hatti-
harakatlardan xulosa chiqaradi.

Masalan, oliy ta’lim 
muassasalarining 
vebsaytlaridagi chat-botlar.

Sayt foydalanuvchilari 
hatti-harakati analitikasi 
va prognozi

Sun’iy intellekt sayt foydalanuvchilarining hatti-
harakatini tahlil qiladi va quyidagilarni amalga 
oshirishga yordam beradi: saytning qaysi bo‘limlari 
yaxshiroq ishlashini aniqlash; saytning qaysi joylarini 
foydalanuvchilar tark etayotganligini aniqlash; 
foydalanuvchilarning saytga tashrif buyurishlari asosida 
prognozlar qilish.

Masalan, sun’iy intellekt 
foydalanuvchining qaysi 
bosqichda saytni tark etganligini 
tahlil qiladi.

Kiberxavfsizlik va 
ma’lumotlarni muhofaza 
qilish

Sun’iy intellekt vebsaytlarni quyidagilardan himoya 
qilishga yordam beradi: xakerlik hujumlari (buzib 
kirishlar); shubhali faoliyat; DDoS-hujumlar (vebsaytning 
ishlashini to‘xtatish uchun unga katta miqdordagi 
so‘rovlar yuborish).

Masalan, sun’iy intellekt 
qandaydir IP-manzil shubhali 
ravishda tez-tez so‘rovlar 
qilayotganligini fosh etadi.

Tasvirlar va matnni tanib 
olish

Vebsaytlarda sun’iy intellektdan quyidagilarni amalga 
oshirish uchun foydalaniladi: shaxslar, obyektlar va 
tasvirlardagi matnni tanib olish; foydalanuvchi kontentini 
moderatsiya qilish; tavsiflar (masalan, xizmatlar uchun 
tavsiflar) ni avtomatik ravishda generatsiya qilish.

Masalan, saytlarda beriladigan 
e’lonlardagi rasmlarga teglar 
avtomatik tarzda qo‘shiladi.

Kontentni generatsiya 
qilish

Sun’iy intellekt quyidagilarni ham amalga oshirishi 
mumkin: maqolalar yozish va xizmatlarni tavsiflash; 
SEO-matnlar yaratish; tarjima va tahrir ishlariga yordam 
qilish.

Masalan, sun’iy intellekt 
algoritmlari saytlarda 
yangiliklarni avtomatik tarzda 
yozadi.

Ushbu jadvalda oliy ta’lim muassasalari rasmiy vebsaytlari sifatini oshirish uchun sun’iy intellekt texnologi-
yalaridan foydalanish yo‘nalishlari ifoda etilgan bo‘lib, biz ulardan asosan ikki yo‘nalish – “kontentni personal-
lashtirish” hamda “chat-botlar va virtual yordamchilar” bo‘yicha neft va gaz sohasi mutaxassislarini tayyorlay-
digan oliy ta’lim muassasalari rasmiy vebsaytlari tahlilini amalga oshiramiz. Shunday qilib, neft va gaz sohasi 
mutaxassislarini tayyorlaydigan oliy ta’lim muassasalarining rasmiy vebsaytlari sifati darajasini aniqlashga 
qaratilgan tahlilni asosan muammolarning quyidagi ikki guruhi bo‘yicha amalga oshiramiz.

Birinchi guruh – tadqiqot davomida oliy ta’lim muassasalarining rasmiy vebsaytlariga murojaat qilinganida 
aniqlangan muammolar. Bunday muammolar quyidagilarda o‘z aksini topgan:

•	 vebsaytlar kontentining qiziqarli va jozibador emasligi;

•	 vebsaytlarda fakultet yoki kafedralarga tegishli ma’lumotlarning yangilanmasdan eski holatida qolib ketgan-
ligi; vebsaytlarga kirish jarayonining qiyinligi;

1	 Ushbu jadval muallifning o‘zi tomonidan quyidagi manbalardan foydalanish asosida tuzildi: Андрéс Педреñо Муñоз, Рафаел 
Гонзáлез Госáлбез, Тринидад Мора Иллáн, Эва дел Мар Пéрез Фернáндез, Жавиер Руиз Сиерра & Аимéе Торрес Пеналва. 
Артифиcиал Интеллигенcе ин Университиес: Чалленгес анд Оппортунитиес. Алиcанте: 1МиллионБот Груп, 2024. 146 пагес.; 
как работает ДДоС-атака. 10 января 2025 года. www.kaspersky.ru; Виталий Веселов. СEО-текст: как писать оптимизированные 
и полезные статьи. Доступно: https://sendpulse.com/ru/blog/seo-text (Дата публикации: 30 ноября 2023).

•	 vebsaytlarda “o‘quv rejalari”, “o‘quv dasturlari” va “o‘quv grafigi” to‘g‘risidagi ma’lumotlarga kirish imkoni-
yati mavjud emasligi;

•	 vebsaytlarda o‘quv rejalari hamda ulardagi fanlar dasturlari qanday tasdiqlangan bo‘lsa, shundayligicha 
joylashtirib qo‘yilganligi.

Ikkinchi guruh – yuqorida ta’kidlab o‘tilganidek, vebsaytlarda sun’iy intellekt texnologiyalaridan asosan ikki 
yo‘nalish – “kontentni personallashtirish” hamda “chat-botlar va virtual yordamchilar” bo‘yicha foydalanish bilan 
bog‘liq muammolardan iborat. Shu o‘rinda “Nima uchun muammolarni aniqlashda yuqoridagi 1-jadvalda kelti-
rilgan barcha yo‘nalishlar emas, balki faqat ikki yo‘nalishga e’tibor qaratilmoqda?” degan savol tug‘iladi. Buning 
sabablarini quyidagicha izohlash mumkin:

•	 birinchidan, bugungi kunda ko‘plab tashkilotlarning vebsaytlari “kontentni personallashtirish” hamda “chat-
botlar va virtual yordamchilar” yo‘nalishlaridan faol ravishda foydalanishga harakat qilmoqda;

•	 ikkinchidan, 1-jadvalda keltirilgan ushbu ikki yo‘nalishdan tashqari boshqa yo‘nalishlar bo‘yicha tahlillarni 
amalga oshirish imkoniyati cheklangan bo‘lib, zero ular ochiq manbalarda kam uchraydigan ma’lumotlar 
jumlasiga kiradi.

Shunday qilib, neft va gaz sohasi mutaxassislarini tayyorlaydigan oliy ta’lim muassasalari rasmiy vebsayt
lari sifati darajasini sun’iy intellekt nuqtayi nazaridan kelib chiqqan holda ikki guruh muammolar bo‘yicha 
aniqlashtirib olamiz. Buning uchun e’tiboringizni quyidagi rasmga qaratamiz.

1-rasm: Neft va gaz sohasi mutaxassislarini tayyorlaydigan oliy ta’lim muassasalari rasmiy vebsaytlarining sifati 
darajasi, foizda2

Yuqoridagi rasm tahlili natijalaridan ko‘rinib turganidek, deyarli barcha oliy ta’lim muassasalari “kontentni 
personallashtirish” yo‘nalishidagi sun’iy intellekt texnologiyalaridan foydalanmaydi. Shu bilan birga, ularning 
katta qismi, ya’ni 94 foizi “chat-botlar va virtual yordamchilar” yo‘nalishidagi sun’iy intellekt texnologiyalaridan 

2	 Ushbu rasm muallifning o‘zi tomonidan quyidagi manbalardan foydalanish asosida yaratildi: www.tersu.uz – Termiz davlat univer-
siteti rasmiy vebsayti.; www.tdmau.uz - Termiz muhandislik-texnologiya instituti rasmiy vebsayti.; www.web.andmiedu.uz - Andijon 
mashinasozlik instituti rasmiy vebsayti.; www.buxdu.uz - Buxoro davlat universiteti rasmiy vebsayti.; www.karsu.uz – Qoraqalpoq 
davlat universiteti rasmiy vebsayti.; www.nammqi.uz - Namangan muhandislik-qurilish instituti rasmiy vebsayti.; www.namdtu.uz 
- Namangan muhandislik-texnologiya instituti rasmiy vebsayti.; www.samdu.uz – Samarqand davlat universiteti rasmiy vebsayti.; 
www.tdtu.uz – Islom Karimov nomidagi Toshkent davlat texnika universiteti rasmiy vebsayti.; www.nuu.uz – Mirzo Ulug‘bek nomidagi 
O‘zbekiston Milliy universiteti rasmiy vebsayti.; www.tkti.uz – Toshkent kimyo-texnologiya instituti rasmiy vebsayti.; www.uzgeouniver.
uz – Geologiya fanlari universiteti rasmiy vebsayti.; www.nsumt.uz – Navoiy davlat konchilik va texnologiyalar universiteti rasmiy veb-
sayti.; www.ferpi.uz – Farg‘ona politexnika instituti rasmiy vebsayti.; www.bmti.uz – Buxoro muhandislik-texnologiya instituti rasmiy 
vebsayti.; www.qmii.uz – Qarshi muhandislik-iqtisodiyot instituti rasmiy vebsayti.; www.gubkin.uz - I. M. Gubkin nomidagi Rossiya 
davlat neft va gaz universitetining Toshkent shahridagi filiali rasmiy vebsayti.; www.siut.uz - Samarqand xalqaro texnologiya universi-
teti rasmiy vebsayti.; www.jizpi.uz – Jizzax politexnika institutining rasmiy vebsayti.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

436

2026-yil, yanvar, 1-son

ham deyarli foydalanmaydi. 1-rasmda ko‘rinib turganidek, 68 foiz oliy ta’lim muassasalarining vebsaytlarida 
o‘quv rejalari va ulardagi fanlar dasturlari qanday tasdiqlangan bo‘lsa, shundayligicha joylashtirib qo‘yilgan. Bu 
esa tabiiy ravishda vebsaytlarning qiziqarsiz va jozibasiz bo‘lishiga olib kelmoqda. Shu o‘rinda, Buxoro davlat 
universiteti tajribasini misol sifatida keltirish mumkin: ushbu universitet bakalavriat yo‘nalishlari va magistratura 
mutaxassisliklari bo‘yicha alohida o‘quv kataloglari yaratgan bo‘lib, bu sayt foydalanuvchilari, xususan xorijliklar 
uchun ham qiziqarli ma’lumot manbai hisoblanadi.

Yana rasmga e’tibor qaratilsa, 31 foiz oliy ta’lim muassasalarining rasmiy vebsaytlari kontenti qiziqarli va 
jozibador emasligi kuzatiladi. Bu, bir tomondan, ijobiy natija bo‘lib, 69 foiz oliy ta’lim muassasalarida kontent 
qiziqarli va jozibador ekanligini ko‘rsatsa, ikkinchi tomondan, salbiy holat sifatida baholanishi mumkin. Chunki 
raqamli texnologiyalar va sun’iy intellekt jadal rivojlanayotgan hozirgi davrda oliy ta’lim muassasalarining qariyb 
uchdan bir qismida kontentning qiziqarli va jozibador emasligi neft va gaz sohasi mutaxassislarini tayyorlashda 
sun’iy intellekt texnologiyalaridan foydalanishga yetarlicha e’tibor berilmayotganidan dalolat beradi.

XULOSA
Umuman olganda, bu kabi holatlar neft va gaz sohasi mutaxassislarini tayyorlaydigan ko‘plab oliy ta’lim 

muassasalarining rasmiy vebsaytlari raqamli va sun’iy intellekt texnologiyalari nuqtayi nazaridan olib qaral-
ganda xalqaro ta’lim xizmatlari bozori talablariga yetarli darajada javob bermasligini ko‘rsatadi. Shu o‘rinda 
aytib o‘tish lozimki, O‘zbekiston Respublikasi Prezidentining 2019-yil 8-oktyabrdagi “O‘zbekiston Respublikasi 
oliy ta’lim tizimini 2030-yilgacha rivojlantirish konsepsiyasini tasdiqlash to‘g‘risida”gi PF-5847-sonli Farmonida 
xorijiy professor-o‘qituvchilar va talabalarni mamlakatimiz oliy ta’lim muassasalariga jalb etish vazifalari belgil-
angan bo‘lib3, ularning jalb etilishi nafaqat oliy ta’lim tizimi, balki mamlakat iqtisodiyoti uchun ham xorijiy inves-
titsiyalar oqimining oshishiga olib kelishi mumkin.

Xalqaro sayyohlar biror mamlakatga tashrif buyurganda aeroport eng asosiy taassurotlar manbai bo‘lgani 
kabi, oliy ta’lim muassasalarining rasmiy vebsaytlari ham xorijiy professor-o‘qituvchilar va talabalar uchun eng 
birlamchi hamda asosiy taassurotlar manbai hisoblanadi. Boshqacha aytganda, ular mamlakatimizdagi biror 
oliy ta’lim muassasasini tanlashdan oldin, birinchi navbatda, rasmiy vebsaytga tashrif buyurishadi va, mos 
ravishda, vebsaytning sifat darajasi ularning qaror qabul qilish jarayonida muhim rol o‘ynaydi.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining “O‘zbekiston Respublikasi oliy ta’lim tizimini 2030-yilgacha rivojlantirish kon-

sepsiyasini tasdiqlash to‘g‘risida”gi Farmoni. 2019-yil 8-oktyabr, PF-5847-son. https://lex.uz/uz/docs/4545884
2.	 Kak rabotayet DDoS-ataka. 10 yanvarya 2025 goda. www.kaspersky.ru
3.	 Andrés Pedreño Muñoz, Rafael González Gosálbez, Trinidad Mora Illán, Eva del Mar Pérez Fernández, Javier Ruiz 

Sierra & Aimée Torres Penalva. Artificial Intelligence in Universities: Challenges and Opportunities. Alicante: 1Mil-
lionBot Group, 2024. 146 pages.

4.	 Vitaliy Veselov. SEO-tekst: kak pisat optimizirovannie i poleznie stati. Dostupno: https://sendpulse.com/ru/blog/seo-
text (data publikatsii: 30 noyabrya 2023).

5.	 www.tdtu.uz – Islom Karimov nomidagi Toshkent davlat texnika universiteti rasmiy vebsayti.
6.	 www.nuu.uz – Mirzo Ulug‘bek nomidagi O‘zbekiston Milliy universiteti rasmiy vebsayti.
7.	 www.tkti.uz – Toshkent kimyo-texnologiya instituti rasmiy vebsayti.
8.	 www.uzgeouniver.uz – Geologiya fanlari universiteti rasmiy vebsayti.
9.	 www.nsumt.uz – Navoiy davlat konchilik va texnologiyalar universiteti rasmiy vebsayti.
10.	 www.ferpi.uz – Farg‘ona politexnika instituti rasmiy vebsayti.
11.	 www.bmti.uz – Buxoro muhandislik-texnologiya instituti rasmiy vebsayti.
12.	 www.qmii.uz – Qarshi muhandislik-iqtisodiyot instituti rasmiy vebsayti.
13.	 www.gubkin.uz – I. M. Gubkin nomidagi Rossiya davlat neft va gaz universitetining Toshkent shahridagi filiali rasmiy 

vebsayti.
14.	 www.siut.uz – Samarqand xalqaro texnologiya universiteti rasmiy vebsayti.
15.	 www.tersu.uz – Termiz davlat universiteti rasmiy vebsayti.
16.	 www.jizpi.uz – Jizzax politexnika instituti rasmiy vebsayti.
17.	 www.tdmau.uz – Termiz muhandislik-texnologiya instituti rasmiy vebsayti.
18.	 www.web.andmiedu.uz – Andijon mashinasozlik instituti rasmiy vebsayti.
19.	 www.buxdu.uz – Buxoro davlat universiteti rasmiy vebsayti.
20.	 www.karsu.uz – Qoraqalpoq davlat universiteti rasmiy vebsayti.
21.	 www.nammqi.uz – Namangan muhandislik-qurilish instituti rasmiy vebsayti.
22.	 www.namdtu.uz – Namangan muhandislik-texnologiya instituti rasmiy vebsayti.
23.	 www.samdu.uz – Samarqand davlat universiteti rasmiy vebsayti.

3	 O‘zbekiston Respublikasi Prezidentining “O‘zbekiston Respublikasi oliy ta’lim tizimini 2030-yilgacha rivojlantirish konsepsiyasini tas-
diqlash to‘g‘risida” gi Farmoni. 2019-yil 8-oktyabr, PF-5847-son.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

